
Broj: 04-34-2-3295-2/25

Datum: 21.05.2025. godine

Na osnovu člana 8. i 54. Zakona o radu u institucijama Bosne i Hercegovine („Službeni glasnik BiH“, br. 26/04, 7/05, 48/05, 48/05,50/08, 60/10, 32/13, 93/17, 59/22 i 88/23), člana 8. Odluke o uslovima i načinu prijema pripravnika VII stepena stručne spreme u radni odnos u institucije Bosne i Hercegovine („Službeni glasnik BiH“, br. 52/05, 102/09 i 9/15)  i Odluke o potrebi prijema pripravnika, broj: 04-34-2-3295-1/25 od 13.05.2025. godine, zamjenik ministra sigurnosti Bosne i Hercegovine, raspisuje

JAVNI OGLAS

za prijem pripravnika u Ministarstvu sigurnosti 

Bosne i Hercegovine  

Pripravnik sa visokom stručnom spremom i to sa završenim Pravnim fakultetom sa najmanje 240 ECTS bodova u skladu sa Evropskim sistemom prenosa bodova – 1 (jedan) izvršilac 
Radni odnos se zasniva na period od 1 (jedne) godine.

Opis poslova:

Pripravnik će obavljati poslove u cilju osposobljavanja za samostalan rad u okviru svoje struke i sticanja potrebnog radnog iskustva neophodnog za polaganje stručnog (upravnog), odnosno, javnog ispita.

Za prijem u radni odnos pripravnik mora da ispunjava sljedeće opšte uslove utvrđene članom 10. Zakona o radu u institucijama Bosne i Hercegovine:

· da ima navršenih 18 godina; 

· da je državljanin Bosne i Hercegovine;

· da protiv njega nije pokrenut krivični postupak za krivično djelo za koje je predviđena kazna zatvora tri i više godina ili da mu nije izrečena zatvorska kazna za krivično djelo učinjeno s umišljajem u skladu s krivičnim zakonima u Bosni i Hercegovini;

· da nije obuhvaćen odredbom člana IX stav 1. Ustava Bosne i Hercegovine; 

· da je fizički i psihički sposoban za obavljanje poslova radnog mjesta na koje se prijavljuje.

Pored opštih uslova propisanih zakonom, kandidati trebaju ispunjavati i sljedeće uslove:

· završen Pravni fakultet, visoka stručna sprema ili završen prvi ciklus školovanja dodiplomskog studija koji je vrednovan sa najmanje 240 ECTS bodova; 
· da nema ostvareni radni staž na poslovima visoke stručne spreme od jedne (1) godine ili više nakon  završenog visokog obrazovanja;
· poznavanje rada na računaru;
Potrebni dokumenti (original ili ovjerena kopija):

· fakultetska diploma ili uvjerenje o diplomiranju (uvjerenje ne može biti starije od jedne godine odnosno od roka potrebnog za izdavanje diplome). Za kandidate koji su visoko obrazovanje stekli po Bolonjskom procesu uz fakultetsku diplomu dostavlja se i dodatak diplomi. Izuzetno, samo u slučaju da visokoškolska ustanova dodatak diplomi nije uopšte izdavala, niti za jednog diplomca, kandidat je dužan da uz diplomu dostavi uvjerenje visokoškolske ustanove da dodatak diplomi nije uopšte izdat, niti za jednog diplomca. U slučaju da fakultet nije završen u Bosni i Hercegovini, kandidat je dužan dostaviti dokaz o nostrifikaciji. Visokoškolska kvalifikacija drugog i trećeg ciklusa nije tražena ovim javnim oglasom, te se bez dostavljene visokoškolske kvalifikacije prvog ciklusa ili integrisanog studija prvog i drugog ciklusa traženog studija ne smatra dokazom o ispunjavanju uslova ovog javnog poziva;

· da nema ostvareni radni staž na poslovima visoke stručne spreme od jedne (1) godine ili više, nakon  završenog visokog obrazovanja, što se dokazuje:  potvrdom – uvjerenjem Zavoda za zapošljavanje ili uvjerenjem iz PIO/MIO ili ovjerenom kopijom radne knjižice, ako ista nije poništena, uključujući strane na kojima se upisuju podaci o zaposlenju (ovjerene kopije ne starije od 15 dana).
· uvjerenje o državljanstvu (ne starije od šest mjeseci od dana izdavanja);

· izvod iz matične knjige rođenih (ne starije od šest mjeseci od dana izdavanja);
· izjava kandidata da nije obuhvaćen odredbom člana IX stav 1. Ustava Bosne i Hercegovine (ovjerena kod nadležnog općinskog organa i ne starija od tri mjeseca)
· dokaz o poznavanju rada na računaru.

Izabrani kandidat je dužan, prije zaključivanja ugovora, dostaviti slijedeće dokumente: ljekarsko uvjerenje da je sposoban da obavlja poslove radnog mjesta na koje je izabran i uvjerenje o nevođenju krivičnog postupka (uvjerenje nadležnog suda ne starije od tri mjeseca).

Procedura izbora:
Kandidati koji ispunjavaju uslove iz javnog oglasa i koji su se blagovremeno prijavili na javni oglas podliježu provjeri znanja koju u skladu sa Odlukom o uslovima i načinu prijema pripravnika VII stepena stručne spreme u radni odnos u institucije Bosne i Hercegovine provodi Komisija za prijem pripravnika.

Prijava sa biografijom, adresom i kontakt telefonom, te svim traženim dokumentima koje je potrebno dostaviti u originalu ili ovjerenoj kopiji, predaje se najkasnije do 05.06.2025. godine, putem pošte preporučeno na adresu: 

Ministarstvo sigurnosti Bosne i Hercegovine
"Javni oglas za prijem pripravnika – NE OTVARAJ"

Trg Bosne i Hercegovine broj 1

71 000 Sarajevo

Nepotpune, neblagovremene i neuredne prijave se neće uzimati u razmatranje.

Neovjerene kopije tražene dokumentacije, kao i dokumenti stariji od roka koji je utvrđen javnim oglasom, neće se uzimati u razmatranje.
                                                                                                      ZAMJENIK MINISTRA
                                                                                                                  Ivica Bošnjak

Sarajevo, Trg BiH 1; Tel: 033 213 623; Fax: 033 213 628
Сарајево, Трг БиХ 1; Тел: 033 213 623 ; Факс: 033 213 628

